ÚTSKRIFT ÚR FUNDAGERÐABÓK

LANDBÚNAÐARRÁÐS HÚNAÞINGS VESTRA
78. Fundur.

Þriðjudaginn 6. mars 2007 kl. 13:00 kom Landbúnaðarráð Húnaþings vestra saman til 78. fundar í fundarsal Félagsheimilisins á Hvammstanga.

Mæting skv. undirskriftum.

Dagskrá:

1. Viðræður við fulltrúa veiðifélags Arnarvatnsheiðar og Tvídægru og Víðidalstunguheiðar. 
2. Umsóknir um refa- og minkaeyðingu. 

3. Önnur mál.

Afgreiðslur:

1. Þorsteinn B. Helgason greindi frá stofnun, verkefnum og uppbyggingu Veiðifélags Arnarvatnsheiðar og Tvídægru. Fjallaði hann m.a. um skipulagsmál, lóðamál og gat um að eitt brýnasta úrlausnarefni félagsins sé að koma neysluvatnsmálum í betra horf. Félagið stendur vel fjárhagslega og það er nánast skuldlaust. Rætt hefur verið um byggingu þjónustuhúss á deiliskipulögðu svæði við Arnarvatn og ljóst er að þá muni félagið þurfa á lántöku að halda. Gistinætur voru um 800 á sl. ári og brúttóvelta um 3 millj. kr. Örn Óli Andrésson fór yfir málefni Veiðifélags Víðidalstunguheiðar, m.a. stofnun félagsins og helstu verkefni. Ljóst er að möguleikar til nota af heiðarvötnum hafa aukist verulega á sl. 2 árum eftir  umtalsverðar vegabætur. Félagið hefur á sl.  árum leigt út 6 vötn ásamt Bergánni. Félagið hefur áhuga á því að kynna svæðið frekar fyrir stangveiðimönnum.
2. Farið yfir umsóknir sem borist hafa um refa- og minkeyðingu. Umsóknir hafa borist frá eftirtöldum um grenjavinnslu. Kristófer Jóhannessyni í Miðfirði. Hermanni Stefánssyni í Miðfirði. Baldri Heimissyni og Konráð P. Jónssyni í fyrrum Þverárhreppi. Frá Skúla Sigfússyni í fyrrum Þorkelshólshreppi. Frá Þormóði Inga Heimissyni og J. Óskari Sigurbjörnssyni í fyrrum Kirkjuhvammshreppi. Frá Jóni Gunnlaugssyni , Stefáni Grétarssyni og Einari Sigurjónssyni á Hrútafjarðarsvæði. Frá Sigurbjarti Benediktssyni í fyrrum Þorkelshólshreppi. Frá Ara Arasyni á ótilgreint svæði.    Umsóknir um minkaveiði hafa borist frá eftirtöldum: Frá Þormóði Inga Heimissyni og J. Óskari Sigurbjörnssyni í fyrrum Kirkjuhvammshreppi. Einnig sækja þeir um í  fyrrum Þverárhreppi ásamt Baldri Heimissyni. Frá Jóni Gunnlaugssyni, Stefáni J. Grétarssyni og Einari Sigurjónssyni á Hrútafjarðarsvæði og Miðfjarðarsvæði. Frá Kristmundi Ingþórssyni og Herdísi Sigurbjartsdóttur í fyrrum Þorkelshólshreppi. Frá Helga Pálssyni á Heggsstaðanesi.                                                                               Landbúnaðarráð samþykkir að ganga til samninga við eftirtalda um grenjavinnslu. Jón Gunnlaugsson, Stefán J. Grétarsson og Einar Sigurjónsson á svæði 1 sem er fyrrum Staðarhreppur – austur að Vesturá og Miðfjarðará niður að hringvegi. Kristófer Jóhannesson á svæði II sem eru fyrrum Torfustaðahreppar fyrir utan svæði skv. Svæði I – auk Bessaborgar allrar þ.e. svæðið nái austur að Fitjá niður að Fitjaárbrú á Valdarásvegi þá liggi mörk norðan með Fitjaárdalsvegi að hringvegi þá vestur að Reyðarlæk suður í Miðfjarðarvatn.  Þormóð I. Heimisson og J. Óskar Sigurbjörnsson á svæði III sem er  fyrrum Kirkjuhvammshreppur utan Þóreyjarnúpslands. Konráð P. Jónsson og Baldur Heimisson á svæði IV sem er  fyrrum Þverárhreppur auk Þóreyjarnúpslands. Skúla Sigfússon og Sigurbjart Benediktsson á svæði V sem er fyrrum Þorkelshólshreppur fyrir utan svæði skv. svæði II. Landbúnaðarráð samþykkir að ganga til samninga við eftirtalin um minkaveiðar: Jón Gunnlaugsson, Stefán J. Grétarsson og Einar Sigurjónsson á Staðarhreppssvæði og Miðfjarðarsvæði. Helga Pálsson á svæði frá Króksá að Miðfjarðarárbrú, Borðsnes þ.e. norðan hringvegar, út fyrir Heggstaðanes inn að Grímsá sunnan Mýra III. Baldur Heimisson, J. Óskar Sigurbjörnsson og Þormóð Inga Heimisson í fyrrum Þverárhreppi. Þormóð Inga Heimisson og J. Óskar Sigurbjartsson í fyrrum Kirkjuhvammshreppi. Kristmund Ingþórsson og Herdísi Sigurbjartsdóttur í fyrrum Þorkelshólshreppi. Samþykkt að fresta umræðu um grenjaleit og GPS merkingu grenja á afréttum svo og umræðu um erindi Veiðifélags Arnarvatnsheiðar og Tvídægru um minkaveiðar við Arnarvatn.
3. Önnur mál. 

a) Formaður lagði fram og kynnti bréf Hrossaræktarsamtaka V- Hún. Þar sem óskað er eftir því að sveitarfélagið hlutist til um vörsluskyldu á stóðhestum. Samþykkt að sveitarstjóri og formaður fari yfir erindið með fulltrúa samtakanna.

b) Landbúnaðarráð samþykkir að beina því til fjallskilastjórna að fundargerðir þeirra verði sendar skrifstofu Húnaþings vestra sem annist birtingu þeirra á heimasíðu sveitarfélagsins.

Fundargerð upplesin og samþykkt. Fundi slitið kl. 15:30.

